
ᐱᓕᕆᐊᒃᓴᖅ ᓇᐃᓇᕐᓯᒪᔪᖅ 

Tundra Copper Corp ᑕᓐᑐᕋ ᑲᐳ ᑯᐊᐳᕆᓴᓐ ᓇᑉᐸᖁᓯᕐᓱᐃᓚᐅᕐᒪᑕ 32−ᓂᒃ ᐅᔭᕋᒃᓯᐅᕐᕕᐅᔪᒪᔪᓂᒃ 
ᑯᖓᓂ ᑲᐳ ᐊᕋᒍᖓᓂ 2013. ᐅᔭᕋᒃᓯᐅᕈᒪᔪᑦ ᐸᕐᓇᐅᑎᖃᕐᒪᑕ ᐱᒋᐊᕐᓗᒍ ᐱᓇᓱᒃᑕᐅᔪᖅ 1 
ᕿᓂᕐᓂᐅᔪᒥᒃ ᐊᐅᔭᖓᓂ 2014. ᕿᓂᕐᓂᐅᔪᖅ ᐅᓪᓗᓄᑦ 30−ᓄᑦ ᐱᔭᕆᕋᓱᒃᓗᓂ ᐱᒋᐊᕐᓗᓂᓗ ᕿᑎᐊᓂ 
ᔪᓚᐃ ᑎᑭᓪᓗᒍ ᕿᑎᐊᓂ ᐊᒋᓯ, ᐅᕙᓗᓐᓂᑦ ᐱᔪᓐᓇᐅᑎᖏ ᐱᔭᐅᑐᐊᕈᑎᒃ. 

ᐊᖏᑕᐅᓇᓱᒃᑲᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒋᖏᓐᓄᑦ ᑐᒃᒪᕐᕕᓕᐅᕈᒪᓪᓗᑕ ᖤᒋᐊᓂ ᑕᓯᐅᑦ Hope 
Lake ᒥᑦᑕᕐᕕᒃᒥ ᓄᓇᖓᓂᑦᑐᖅ ᐃᓄᐃᑦ ᓄᓇᖁᑎᖓᓂ ᐊᖏᕐᑕᐅᓇᓱᒃᑐᒍᑦ ᕿᓂᕈᒪᓪᓗᑕ ᓇᕐᐸᖁᓯᕐᓯᒪᔪᑦ 
ᒪᓕᒃᓗᒋᑦ ᐃᓄᐃᑦ ᓄᓇᖁᑎᖓᓂᑦᑐᓄᑦ. 

ᕿᓂᕐᓂᕆᔭᕗᑦ ᖃᐅᔨᓴᕐᓗᑕ, ᐅᔭᕋᓕᕆᓗᑕ, ᖃᐅᔨᓴᒐᒃᓴᓂᒃᓗ ᑲᑎᑦᑎᓗᑕ, ᐃᓗᑦᑐᕐᑎᕆᓗᑕ ᐊᒻᒪᓗ 
ᓂᐅᕐᑐᕐᑎᑦᑎᓗᑕ. ᑕᒃᑯᐊ ᐱᓕᕆᐊᖑᓂᐊᕐᑐᑦ ᐱᔭᕆᐊᖃᕐᒪᑕ ᖃᐅᔨᓇᓱᑎᒋᓗᒋᑦ ᐱᑕᖃᕐᒪᖓᑦ ᑲᐳᒥᒃ 
ᓇᓄᔭᐅᓂᑯᔪᓂᒃ 1960 ᐅᖓᑕᓂᓗ. ᐃᓗᑦᑐᕐᑎᕐᑕᐅᔪᑦ ᐊᕋᒍᖓᓂ 2015 ᑲᒧᓯᒋᐊᕐᓂᐊᕐᑐᑦ. ᓂᐅᕐᑐᕐᑐᑦ 
10-ᓂᒃ ᒥᑭᑦᑐᒥᒃ ᓂᐅᕐᑐᑎᓂᒃ ᐊᑐᕐᓗᑎᒃ ᓄᓇᖓ ᓱᕋᒃᑕᐅᑦᑕᐃᓕᒪᓂᕐᓴᐅᓇᓱᒃᓗᓂ. 

 

ᑕᒃᒪᕐᕕᐅᓚᐅᑲᒃᓂᐊᕐᑐᖅ ᓴᓇᔪᖃᕐᓗᓂ ᐊᖏᓂᓕᒃᒥᒃ 14 ᐊᒻᒪ 16  ᐃᓯᒐᐃᑦ ᕿᔪᒃᓂᒃ ᓴᐅᓂᓕᒃ ᑐᐱᖅ 
ᓇᑎᖓᓗ ᓴᑦᑐᐱᐊᑦ ᕿᔪᐃᑦ ᐸᓚᐃᕗᑦ. ᐃᓄᖃᕐᓂᐊᕐᑐᖅ 9-ᓂᒃ ᐃᑯᒻᒪᖁᑎᖃᕐᓗᑎᒃᓗ ᐊᐅᓚᐅᑎᕋᓚᓂᒃ. 
ᐊᑐᕈᓐᓂᕈᓂ ᐱᔭᕐᑕᐅᓂᐊᕐᑐᖅ ᐅᑭᐅᖓᓂ ᐊᒻᒪᓗ ᐊᐅᓪᓚᕐᑎᑕᐅᓗᓂ ᐱᔭᕆᕐᐸᑕ. ᖁᓕᒥᒍᒥᒃ 
ᐊᑐᖃᑦᑕᕐᓂᐊᕐᑐᑦ ᐃᖃᓇᐃᔭᕐᑎᐅᒧᑦ ᓇᒧᖓᔭᐅᖃᑦᑕᕐᓗᑎᒃ ᐱᖁᑎᖏᓪᓗ. ᐳᓪᓚᒧᕐᑐᒥᒃ 
ᐃᑭᑦᑎᔾᔪᑎᖃᕐᓗᑎᒃ ᓂᕿᓕᐅᕈᑕᐅᓗᓂ ᐅᕐᖁᓴᐅᑕᐅᓗᓂᓗ, ᒐᓯ ᐊᑐᕐᑕᐅᓂᐊᕐᑐᖅ ᐃᒥᕐᒥᒃ ᒥᓪᓗᐊᕈᑎᒧᑦ 
, ᓂᐅᕐᑐᑎᓄᓪᓗ ᐊᒻᒪᓗ ᖃᖓᑕᓱᕐᓯᐅᑎ ᐊᑐᕐᑕᐅᓂᐊᕐᑐᖅ ᖁᓕᒥᒍᓄᑦ. ᐊᑐᕐᑕᐅᓂᐊᕈᓂ 
ᐃᓗᑦᑐᕐᑎᑦᑎᓇᓱᒃᓗᑎᒃ ᐱᔭᐃᔾᔪᑎ ᖃᓗᕋᐅᑎᓕᒃ ᐊᑐᕐᑕᐅᒐᔭᕐᑐᑦ ᐃᒐᓯᐅᑎᒥᒃ ᐊᑐᕐᓗᓂ. 

ᐊᐅᓚᓂᖃᕐᓂᐊᕐᑐᒍᑦ ᐅᔾᔨᕐᓴᑦᑎᐊᕐᓗᑕ ᐊᒻᒪᓗ ᐃᓱᒪᒋᓗᒍ ᐊᕙᑎᖓ ᐅᒪᔪᐃᓪᓗ. 
ᐃᖃᓇᐃᔭᕐᑎᖃᕋᔭᕐᒥᒧᒍᑦ ᓄᓇᓕᒃᓂᑦ ᖁᕐᓗᕐᑐᕐᒥᑦ ᐃᓕᓐᓂᐊᕐᑎᑦᑎᓗᑕᓗ. ᑲᔪᓯᑦᑎᐊᕈᓂ, 
ᐊᖏᓕᕙᓪᓕᐊᒐᔭᕐᑐᖅ ᐊᕋᒍ ᓯᕗᓂᑦᑎᓐᓂ ᐱᕕᖃᕐᑎᑦᑎᔾᔪᑕᐅᒐᔭᕐᑐᑦ ᐃᓄᖏᓐᓄᑦ ᖁᕐᓗᕐᑐᕐᒥ.  

 

 


